Տեղեկատվություն
Հայաստանի Հանրապետության քաղաքացիական ծառայության մասին օրենսդրության կիրառումը մարզպետարանում

Հայաստանի Հանրապետության օրենքների, Հայաստանի Հանրապետության Նախագահի հրամանագրերի, կարգադրությունների, ՀՀ կառավարության և ՀՀ վարչապետի որոշումների և այլ նորմատիվ իրավական ակտերի կատարման ապահովում, ինչպես նաև ՀՀ օրենսդրության կատարելագործման վերաբերյալ առաջարկություններ ներկայացնելը 

Աշխատակազմում, օրենսդրական դաշտին համապատասխան,  քաղաքացիական ծառայության գլխավոր և առաջատար 6 թափուր պաշտոններ զբաղեցվել են մրցույթով,իսկ երկու քաղաքացիական ծառայողներ նշանակվել են արտամրցույթով:

    Հաշվետու տարում յոթ քաղաքացիական ծառայողներ ազատվել են աշխատանքից, որից երկուսը` օրենքով սահմանված առավելագույն տարիքը լրանալու  հիմքով: 

     Չորս քաղաքացիական ծառայողների օրենքով սահմանված ժամկետներում շնորհվել է համապատասխան դասային աստիճան: Գլխավոր պաշտոն զբաղեցնող երեք և առաջատար պաշտոն զբաղեցնող չորս քաղաքացիական ծառայողների շնորհվել է պաշտոնի անձնագրով սահմանված դասային աստիճանից ավելի բարձր դասային աստիճան:

     28 քաղաքացիական ծառայողներ գործուղվել են վերապատրաստման, որոնց համար նախապես 6 ուսումնական հաստատություններ ներկայացվել են հայտեր:

Հաշվետու տարում ծառայողական պարտականությունները ոչ պատշաճ իրականացնելու համար կարգապահական տույժի են ենթարկվել վեց քաղաքացիական ծառայողներ:

     Մշտապես տեղեկատվա-վերլուծական ծրագրի միջոցով, օրենքով սահմանված  ժամկետներում, իրականացվել է աշխատակազմի հաստիքացուցակի և քաղաքացիական ծառայողների հետ կապված փոփոխությունների տրամադրումը քաղաքացիական ծառայության խորհուրդ:
    Վերը նշված աշխատանքների կատարումը և տեղեկատվության տրամադրումը իրականացվել է օրենքով սահմանված կարգով և ժամկետներում:

     Ապահովվել է օրենքով նախատեսված գործընթացների ժամկետների պահպանման աշխատանքները (թափուր պաշտոնների մասին սահմանված ժամկետում ՔԾԽ տեղեկացնելու, քաղաքացիական ծառայության պաշտոնում նշանակելու, քաղաքացիական ծառայության դասային աստիճան շնորհելու, քաղաքացիական ծառայության պաշտոնից ազատելու): 

